
BOʻLAJAK BOSHLANGʻICH SINF OʻQITUVCHILARINIG 
MAFKURAVIY TARBIYALARINI OSHIRISH - OʻQUVCHILARNI 

OʻQISH SAVODXONLIGINI RIVOJIGA TA’SIRI 

Qayumova Shohsanam Toʻlqin qizi, 
Guliston davlat universiteti doktoranti (DSc), Pedagogika fanlari boʻyicha falsafa 

doktori, PhD 

Annotatsiya. Mazkur maqolada boʻlajak boshlangʻich sinf oʻqituvchilarining 
mafkuraviy tarbiyasini oshirishning ahamiyati va uning oʻquvchilarni oʻqish 
savodxonligini rivojlantirishdagi oʻrni tahlil qilingan. Boshlangʻich ta’lim jarayonida 
mafkuraviy yetuklik nafaqat ta’lim samaradorligini oshiradi, balki oʻquvchilarda 
mustaqil fikrlash, kitobxonlik madaniyati va ma’naviy dunyoqarashni shakllantirishda 
ham muhim omil sifatida namoyon boʻladi. Maqolada shuningdek, pedagog kadrlar 
tayyorlash jarayonida mafkuraviy tarbiya, metodik yondashuvlar, xalqaro tajribalar va 
zamonaviy pedagogik texnologiyalarning qoʻllanishi haqida soʻz yuritiladi. 

Kalit soʻzlar:mafkuraviy tarbiya, boshlangʻich ta’lim, oʻqish savodxonligi, boʻlajak 
oʻqituvchi, ta’lim sifati, mustaqil fikrlash, kitobxonlik madaniyati. 

Bugungi kunda yoshlarga chuqur bilim berish, mustahkam mafkuraviy 
dunyoqarashni shakllantirish va ularda kitobxonlik madaniyatini rivojlantirish 
mamlakat taraqqiyoti uchun muhim omil hisoblanadi. Ayniqsa, boshlangʻich 
ta’lim bosqichi oʻquvchilarning dunyoqarashi, bilim olishga boʻlgan ishtiyoqi 
va savodxonligi shakllanadigan eng muhim poydevordir. Shu bois boʻlajak 
boshlangʻich sinf oʻqituvchilarning mafkuraviy saviyasi yuqori boʻlishi, 
ularning dars jarayonida oʻquvchilarni oʻqishga jalb etish va savodxonligini 
rivojlantirishda hal qiluvchi rol oʻynaydi. 

Zero, zamonaviy ta’lim jarayonining bosh maqsadi ham – har tomonlama 
yetuk, mustaqil fikrlaydigan, ma’naviy barkamol, milliy gʻoyaga sodiq shaxsni 
tarbiyalashdir. Oʻzbekiston Respublikasida olib borilayotgan ta’lim-tarbiya 
sohasidagi islohotlarda yoshlarning intellektual va ma’naviy salohiyatini 
rivojlantirishga alohida e’tibor qaratilmoqda. Xususan, Prezident Sh.M. 
Mirziyoyev tomonidan ta’kidlanganidek: “Yosh avlodni har tomonlama 
barkamol qilib tarbiyalash – bu bizning eng katta boyligimiz va kelajagimizga 
qoʻyilgan eng muhim sarmoya hisoblanadi”. Shu nuqtayi nazardan, 
oʻquvchilarda oʻqish savodxonligini rivojlantirish faqat bilim olish jarayoni 
emas, balki mafkuraviy immunitetni shakllantirish, milliy qadriyatlarga 
sodiqlik va vatanparvarlikni tarbiyalashda ham muhim vosita boʻlib xizmat 
qiladi. 

Boʻlajak boshlangʻich sinf oʻqituvchilarining mafkuraviy tarbiya 
tushunchalari va uning ta’limdagi oʻrniga qaraydigan boʻlsak, avvalo 

mafkuraviy tarbiya oʻzi nima ekanligini anglashimiz lozim. 
Mafkuraviy tarbiya – bu shaxsda ijtimoiy-siyosiy, ma’naviy-axloqiy 

qarashlar tizimini shakllantirishga qaratilgan pedagogik jarayondir. 
Oʻqituvchining mafkuraviy saviyasi oʻquvchilarga toʻgʻri yoʻnaltirilgan 

gʻoyaviy ta’lim berish, mustaqil fikrlashni ragʻbatlantirish, kitob va bilim 
olishga muhabbat uygʻotish, milliy va umuminsoniy qadriyatlarni singdirish 
imkonini beradi. 

Mafkuraviy tarbiya shaxsda milliy va umuminsoniy qadriyatlarga hurmat, 
vatanparvarlik, insonparvarlik, bagʻrikenglik kabi xislatlarni shakllantirish 
jarayonidir. Bugungi globallashuv davrida yoshlarning mafkuraviy 
immunitetini mustahkamlash dolzarb masalaga aylanmoqda. Sh.M. 
Mirziyoyev ta’kidlaganidek: “Yoshlarni gʻoyaviy boʻshliqdan asrash, ularni 
yot gʻoyalar ta’siridan himoya qilish – bizning eng muhim vazifamizdir”. 

Shu bilan birga, oʻquvchilarni oʻqish savodxonligi va uning ahamiyatiga 
e’tibor beradigan boʻlsak, oʻqish savodxonligi bu, — oʻquvchining matnni 
tushunish, tahlil qilish, mazmunidan xulosa chiqarish va uni hayotiy faoliyatda 
qoʻllash koʻnikmasidir. Boshlangʻich ta’limda savodxonlik matnni toʻgʻri 
oʻqish, mazmunini anglash, oʻqilganidan xulosa chiqarish va kitobxonlik 
madaniyatini shakllantirish orqali rivojlanadi. 

Demak, boʻlajak boshlangʻich sinf oʻqituvchilarining mafkuraviy 
tayyorgarligi va oʻquvchilarning savodxonligi oʻrtasidagi bogʻliqlikka 
qaraydigan boʻlsak, oʻqituvchilar mafkuraviy saviyasi yuqori boʻlsa, ular 
darslardanafaqatbilim,balkimilliyqadriyatlarnihamsingdiradi,savodxonlikni 
rivojlantirishda samarali metodlardan foydalanish oʻquvchilarning mustaqil 
oʻqishga qiziqishini kuchaytiradi, innovatsion pedagogik texnologiyalarni 
qoʻllash orqali oʻquvchilarning oʻqish malakalari tezroq shakllanadi. 

Oʻquvchilar oʻqish jarayonida nafaqat bilim oladi, balki oʻz milliy 
gʻururi, Vataniga mehr-muhabbati ham shakllanadi. Masalan, Alisher Navoiy, 
Abdulla Qodiriy, Choʻlpon asarlarini oʻqish orqali ular oʻz xalqining tarixiy 
merosini chuqur anglaydi. Shuningdek, zamonaviy publitsistik maqolalar, 
ilmiy-ommabop matnlar orqali dunyoqarash kengayadi va tanqidiy fikrlash 
rivojlanadi. Bu jarayonda oʻqish savodxonligi va mafkuraviy tarbiya bir-birini 
toʻldiradi. 

Ushbu yoʻnalishda, zamonaviy yondashuvlar va xalqaro tajribalarni ham 
koʻrib chiqadigan boʻlsak: 

- Finlyandiya modeli – kitobxonlik madaniyatini kichik yoshdan 
shakllantirishga; 

Singapur tajribasi – oʻqish jarayonini interaktiv metodlar orqali yoʻlga 

qoʻyishga; 
Janubiy Koreya – axborot texnologiyalaridan keng foydalanish orqali 

savodxonlikni rivojlantirishga; 
Oʻzbekistonda esa “Yangi Oʻzbekiston – maktab ostonasidan boshlanadi” 

tamoyiliga asoslanib, boshlangʻich ta’lim sifatini oshirish va oʻqituvchilarning 
mafkuraviy tayyorgarligini kuchaytirishga e’tibor qaratilmoqda. 

Xususan, soʻnggi yillarda ta’lim sohasida qabul qilingan hujjatlar orasida 
quyidagilar muhim oʻrin tutadi: 

- 
- 
- 
- 
- 

“Yangi Oʻzbekiston – ma’rifatli jamiyat” konsepsiyasi; 
“Kitobxonlikni rivojlantirish milliy dasturi”; 
Xalqaro baholash tizimlariga tayyorgarlik dasturlari; 
Raqamli ta’lim resurslarini keng joriy etish; 
Oʻqituvchilarning malakasini oshirish dasturlari. 

Ushbu islohotlar natijasida ta’lim sifatini oshirish, oʻqituvchilarning 
professional salohiyatini yuksaltirish va oʻquvchilarda mustaqil fikrlash 
koʻnikmalarini shakllantirishga keng yoʻl ochildi. 

Ta’kidlash joizki, oʻquvchilarda oʻqish savodxonligini mafkuraviy 
tarbiya bilan uygʻunlashtirish uchun turli pedagogik metodlardan foydalanish 
maqsadga muvofiq. Bunga diskussiya va munozara usullari, rol oʻynash va 
dramatizatsiya, interaktiv topshiriqlar, axborot texnologiyalaridan foydalanish, 
milliy qadriyatlar bilan bogʻlangan mashgʻulotlarni misol qilish mumkin. 

Xulosa qilib aytganda, oʻquvchilarda oʻqish savodxonligini rivojlantirish 
metodikasini takomillashtirish mafkuraviy tarbiya bilan uzviy bogʻliqdir. Bu 
jarayon yoshlarning nafaqat intellektual, balki ma’naviy salohiyatini ham 
rivojlantiradi. Shu bois, quyidagi takliflarni ilgari surish mumkin: 

1 
2 

. Maktab kutubxonalarini zamonaviy axborot resurslari bilan boyitish; 

. Oʻqish savodxonligini xalqaro standartlar asosida baholash tizimini 
joriy etish; 

3 
4 
5 

. Mafkuraviy tarbiyani interaktiv metodlar orqali olib borish; 

. Oʻqituvchilarning metodik tayyorgarligini muntazam oshirish; 

. Kitobxonlikni ragʻbatlantirish boʻyicha davlat va jamoat tashkilotlari 
hamkorligini kengaytirish. 

Boʻlajak boshlangʻich sinf oʻqituvchilarning mafkuraviy tarbiyasini 
oshirish ularning kasbiy mahoratini yuksaltirish bilan bir qatorda, 
oʻquvchilarning oʻqish savodxonligini rivojlantirishda ham muhim ahamiyat 
kasb etadi. Savodxonlikning yuksak darajada shakllanishi esa oʻz navbatida 
millatning intellektual salohiyatini oshirishga xizmat qiladi. 

